
Kirish. Matnlarning sarlavhalari turli uslublarda boʻlganidek, badiiy adabiyotda ham 

uzoq vaqtdan beri Arnold, Galperin, Fomenko, Xazagerov; Evsa, Kojina, Kuxarenko, 

Bochkareva, Vasilyeva, Veselova, Kubryakova kabi tadqiqotchilarning eʼtiborini oʻziga jalb qilib 

kelgan va jalb qilishda davom etmoqda*. Bu matnga cheksiz qiziqish, xususan, uni yaxlit tizim 

sifatida koʻrib chiqish va bu borada uni boshqa birliklardan ajratib turadigan parametrlarni 

aniqlash istagi bilan bogʻliq. 

Muhokama va natijalar. Sarlavhaning matndagi boshlangʻich pozitsiyasining 

ahamiyati va uning propedevtik funksiyasi I.V.Arnold asarlarida qayd etilgan. Arnoldning 

taʼkidlashicha, sarlavha matn mazmunini va maʼlum bir narsani bashorat qilishda, ong va 

tushunishga taʼsir qilish,mazmunini oldindan tushunib, fikr gʻoyalarni ilgari surishda kerakli 

turtki beradi[2]. 

Z.Ya.Toʻrayeva fikricha, sarlavhaning matnni idrok etishni oldindan moslashtirishdagi 

rolini u qayd etadi, lekin koʻproq sarlavhani toʻliq maʼnoga aylantirish, matnni yakuniy 

oʻqishdan keyingina mumkinligiga eʼtibor beradi. Bundan tashqari, baʼzi hollarda, sarlavhaning 

matndagi roli va oʻrnini toʻliq tushunish va tushuntirish uchun uning madaniy, tarixiy va 

psixologik fonni koʻrib chiqishni ham talab etishi mumkin, yaʼni megakontekst( toʻliq matn) ni 

koʻzdan kechirish nazarda tutiladi[3]. 

Matndan oldingi va matndan keyingi bosqichlarda sarlavhaning turlicha idrok etilishi 

haqida gapirganda, I.R.Galperin uni konseptual maʼlumotlarning mazmuni uchun joy deb 

ataydi: “Nomlar (sarlavha) maksimal siqilgan yashirin maʼlumotlari boʻlib, siqilgan hamma 

narsa kabi, u kengayishga, maʼnosini ochiqlanishiga intiladi” [1,2]. 

S.D.Krjijanovskiy sarlavhani juda poetik tarzda ifodalaydi, yaʼni u oʻz fikrini davom 

ettirar ekan, matnni oʻqib chiqqandan keyingina uni toʻliq tushunish gʻoyasini ifodalash 

mumkin deydi , bunda olim kognitiv-faktik anglash yoki tushunishda sarlavhaning 

imkoniyatlarini quyidagicha belgilaydi: “Oʻsish jarayoni kabi badiiy matn mazmuni bosqichma-

bosqich kengayib, u asta-sekin ochiladi, varaqdan varaqqa, kitob mazmun mohiyati ochiladi: 

kitob — bu oxirigacha kengaytirilgan sarlavhaning shaklidir, sarlavha — bu ikki yoki uch soʻz 

hajmida birlashtirilgan kitob” [3,5]. 

Badiiy asar sarlavhasini oʻrganish uchun stilistik va leksik-grammatik tahlildan odatda 

keng foydalaniladi. Biroq, yashirin konseptual maʼnolarni aniqlash uchun kognitiv-semantik 

yondashuvni qoʻllash maqsadga muvofiq. Bu yondashuv semantika va pragmatikani tafakkur 

va idrok nuqtai nazaridan birlashtirib, birinchi navbatda lingvistik ilgari surish vositalari bilan 

ifodalangan tushuncha va kategoriyalardan kelib chiqadi. Til vositalarini koʻrib chiqishning 

kognitiv rejasi bilim va tajriba qanday tashkil etilishi va uzatilishi, dunyo haqidagi antropologik 

bilimlarni uzatishda shakl va mazmun qanday bogʻliqligi haqidagi savollarga javob beradi.  

Itʼs Me 

Here I am 

A cut above you all 

Silent as a grave 

In favour of your death 

 

Lethal is my pen 

Perfect would be again 

A fortune is with me 

Unbeatable this shall be 

 

Dare you come near 

Yell you out there 

And who is this me 

Links the first letters to me[11] 

(Hasil Paudyal, Blended Words. ) 

Shoir sarlavhaning yashirin mohiyatini sheʼr misralarining boshidagi harflar orqali oʻz 

ismini kengaytirish orqali taʼriflab, misralar bilan ochib beradi. Zehnli sheʼrxon buni oʻzining 

ilgari surish mezonini tezkor ishlatishi va diqqatini qator boshlariga koʻz yugurtirishi bilan ham 

tez anglashi mumkin. Aynan mana shu hodisa lisoniy ilgari surishning kognitiv semantik 

xususiyati hisoblanadi, yaʼni oʻqish jarayonda badiiy matnning tub mohiyatini maʼlum bir qisqa 

parcha orqali tezkor topish va eʼtiborini kerakli qismga qaratishdir. 

AQSh adabiyotining yirik namoyandalaridan Uilyam Folknerning “Nurafshon avgust”( 

Light in August) asari sarlavhasida metaforadan oʻrinli foydalanib, avgustning yoki biror oyning 

yorqin yoki qorongʻi boʻlishida asl mohiyat yotmasdan, balki uning kognitiv talqinda ezgulik 

kelayotgan damlarni, baxtli onlar bilan bogʻliq konseptual gʻoyalarni sarlavha oʻzida jamlab, 

ijobiy semantikani ilgari surganini koʻrishimiz mumkin. “Shovqin va qahr”( The Sound and the 

Fury) asarida parallel struktura sifatida ikki xususiyatni yonma yon keltirish evaziga erishilgan 

boʻlsa, “Ayiq” (The Bear), “Sahro”(The desert), “Moskitlar”( Mosquitoes), “Sartoris” (Sartoris), 

“Shovqin va qahr” (The Sound and the Fury) asarlarida tasviriy ifoda kabi vositalardan 

foydalangan. Folkner dunyoning oʻziga xos, betakror, eng keskin uslubga ega adiblaridan biri. 

U inson fojialarini eng yuksak gumanizm nuqtai nazaridan yorita oldi. Oʻziga xos “tang” uslubda 

ijod qilgan. Uning barcha asarlari, ularning voqealari, qahramonlari oʻzaro chambarchas 

bogʻlanib ketadi va yaxlit sanʼat diyori gavdalanadi[6,7,8].  

“Askar mukofoti”( Soldiersʼ Pay) asari sarlavhasiga eʼtiborni qaratadigan boʻlsak, bir 

qarashda ijobiy talqin kutilayotganini shakldan anglash mumkin, lekin asar voqeliklari bilan 

tanishish jarayonida adib urushdan qaytib kelib, tinch hayotga moslasha olmagan, jismoniy va 

ruhiy majruh kishilarning fojiasini tasvirlaganini anglab borasiz , buning natijasida asar 

boshida yuzaga kelgan talqin sarobga aylanib, paradoks hodisasi sodir boʻlgani va umuman 

kutilmagan tomonga qarab maʼno burilishi sodir boʻlganini koʻrishimiz mumkin. Bu holatda 

Lich taʼrifiga koʻra semantik deviatsiya sodir boʻlgani va ilgari surish uchun tizimli ogʻish orqali 

asosiy maʼno sari yoʻnaltirilganini koʻrish mumkin. Demak sarlavhalar badiiy matning qaysi 

semantik xususiyatni yoritishga maqsad qilinganini oʻzida aks etuvchi asosiy signallar 

majmuasi deb tushunadigan boʻlsak, ilgari suruvchi vositalarni muallifning kognitiv va 

konseptual dunyo qarashini misli koʻprik vositasida kerakli va maqsad qilingan mazmunga 

eltuvchi xayoliy ongdagi yoʻlak desak ham boʻladi. 

https://en.wikipedia.org/wiki/The_Sound_and_the_Fury
https://en.wikipedia.org/wiki/The_Sound_and_the_Fury
https://www.britannica.com/topic/The-Bear-by-Faulkner


SCIENCEPROBLEMS.UZ-Ижтимоий-гуманитар фанларнинг долзарб муаммолари № 12/2 (3)-2023 

 

54 

“Ibodatxona”(The Church) romani sarlavhasini birinchi nigohda qandaydir bir ilohiy 

voqea va hodisalar, yoki diniy tushuncha va qarashlar yuzaga chiqadi degan oʻy fikrlar 

gavdalanishi mumkin, lekin qarshilantirish vositasidan muallif unumli foydalanish evaziga 

asarning kognitiv semantik xususiyatini taftish etish natijasida zoʻravonlik va qotillikka 

bagʻishlangan qarashlar oldingi sahnaga oʻtadi. Folkner gotika uslubida “Oʻlim toʻshagida”( As I 

Lay Dying) metaforik oʻxshatishdan, “Sartoris”, “Avessalom, Avessalom”( Absalom, Absalom!) 

okazianalizmdan roman sarlavahalarida qoʻllagan. Rasizm muammosi bilan bogʻliq, muhim 

ijtimoiy “Xoku turobni bulgʻovchi” romani, janublik zodagonlarning fojeali taqdiriga 

bagʻishlangan “Shahar”( The Town), “Qoʻrgʻon”( “Sanctuary”), “Qishloq” romanlarida muallif 

tasviriy ifoda orqali badiiy taʼsirga erishgan[9,10,11]. 

Ernest Xeminguey oʻz davrning asosiy voqealariga guvoh boʻldi. “Yozuvchining vazifasi 

oʻzgarmasdir, – deydi Xeminguey. –Uning oʻzi oʻzgarishi mumkin, biroq vazifasi muqimligicha 

qoladi. Yaʼni, haqqoniy yozish kerak va haqiqatni anglagach, uni shunday bayon qilish kerakki, 

u oʻquvchining ongiga oʻz tajribasining ajralmas qismi sifatida singsin”[12]. 

“Bizning zamonda” (In Our Time) kitob sarlavhasidan oʻquvchi nigohi aynan muallif 

davriga qaratilgan voqeliklarga yoʻnaltirilib, ilk gʻoyaviy signallarni davrga xos tushunchalarni 

beradi, vaholanki hikoyalar bilan tanishish jarayonida aslida yozuvchi, birinchidan asarning 

lirik qahramoni Nik Adamsning yoshligi, oʻsmirlik yillari, sevgisi va oilasi haqida hikoya 

qilganini koʻrishimiz, ikkinchidan tinch hayot haqidagi xayollarga qonli urush voqealarini 

qarama-qarshi qoʻyishi evaziga qarshilantirish vositasidan foydalanilgani koʻzga tashlanadi. 

Individualistik xarakterda boʻlsa ham, asarda urushga qarshi qahramonning noroziligi bayon 

etiladi.  

“Tushdan keyingi oʻlim” (Death in the Afternoon) kitobi sarlavhasini tahlil qiladigan 

boʻlsak, omonim soʻzlar ishlatilib, tush aynan qaysi maʼnosi nazarda tutilgani asar davomida 

ochiqlanadi. Sarlavhada oʻlim mavzusi asosiy eʼtiborni jalb etuvchi markaz deb qabul qilishimiz 

mumkin. Asarda buqalar jangi va unga bogʻliq qoidalar batafsil beriladi. Buqalarni oʻldiruvchi 

matadorlar yoki matadorlarni halok etuvchi buqalar, otlarning yorilib ketgan qornidan otilib 

chiqayotgan qonlar fojia ustiga fojia va, ayniqsa, jarohatlangan odamning oʻlimi oldidan 

kechirgan azoblari umidsizlik ruhida tush misoli tasvirlanadi.  

“Afrikaning yashil tepaliklari”da (Green Hills of Africa) ham sarlavhaning yuqoridagi 

kitobiga xos boʻlgan oʻlim masalasi koʻtariladi. Lekin stilistik jihatdan Afrika xos boʻlmagan 

yashil dalalar birinchi oʻrinda qarshilantirish eʼtiborga tushsa, ikkinchi fonda snikdoxa yaʼni 

butun orqali boʻlakni taʼriflashga harakat qilingan va yashil tepalik soʻz birikmasi ortida u yerda 

yashovchi hayvonlar nazarda tutilgani ayon boʻladi. Agar “Tushdan keyingi oʻlim” matador 

bilan buqa oʻrtasidagi olishuvda ikkalasidan birini halok etishi bilan tugasa, bunda ovchi haqida 

gapiriladi va, albatta, voqea ovchining gʻalabasi hamda hayvonning oʻlimi bilan yakunlanadi.  

“Toza va yorugʻ joyda” (True at First Light) kitob sarlavhasidan ilgari surishning 

kutilmaganlik vosita turi ishlatilganini koʻrishimiz mumkin, yaʼni ezgulik sari intilish kerak 

boʻlgan joyda, voqealar teskari aylanib, asar qahramoni kecha va qorongʻilikdan vahimaga 

tushadi, uning uchun yagona makon toza va yorugʻ mayxona boʻlib qolishi oʻquvchining 

mayxona konsepti natijasida ikki qarshi turadigan toza va yorugʻ soʻzlari umuman mayxonaga 

ishora qilmaganini va asar yakunida bu holat yuzaga kelganiga misoldir. Yolgʻizlik, umidsizlik 

yozuvchi hikoyasida aks etadi va sinonimik soʻzlardan, hamda ilgari surishning kutilmaganlik 

vositasidan paradoks orqali, semantik deviatsiya va parallel struktura kabi bir qancha stilistik 

https://www.britannica.com/topic/Sanctuary-novel-by-Faulkner

xususiyatlarning bir yerda jamlanishi ilgari surishning eng katta turi boʻlmish stilistik 

vositalarning yaqinlashishi turidan foydalanganini tahlildan aniqlash mumkin. 

“Yomgʻirda qolgan mushuk”(Cat in the rain) hikoyasi ixcham boʻlib, hikoyada tashqi 

hodisalarning kamligi diqqatni tortadi. Koʻrinib turibdiki, gap ularda emas, balki 

qahramonlarning kayfiyatidagi harakat va oʻzgarishlarda, nozik ruhiy tafovutlarni ifodalashda. 

Bayonning siqiqligi, tavsifning loʻndaligi oxirgi chegaraga yetkazilgan. “Yomgʻirda qolgan 

mushuk” sarlavhasi poetikasida katta maʼno yotadi. Xonadon tafti va shinamligining ramzi 

boʻlgan mushuk yomgʻirda qoladi. Ayolning mushukka va oʻziga rahmi keladi. Xemingueyning 

birinchi kitobiga kirgan boshqa hikoyalari kabi “Yomgʻirda qolgan mushuk” ham urushni 

koʻrgan, uning asoratlarini his qilib turgan insonlarga bagʻishlangan. Sarlavhada oʻxshatish, 

ramz, tasviriy ifoda, siqiqlik (kompressiya), oʻxshatish kabi stilistik vositalaridan foydalanilgan.  

Ralf Uoldo Ellisoning “Koʻrinmas odam” (Invisible man) romani sarlavhasida 

ochiqlanishi kutilayotgan koʻrinmas konseptida maʼnolar majmuasi borligiga ishora ostida asar 

davomida modalik kategoriyasi yoritiladi va asar XX asrning 40-yillarida Nyu-York shahrida 

istiqomat qiluvchi, ismsiz afroamerikalikning nomidan yozilgan boʻlib, tabulangan mavzularga 

toʻxtalib oʻtish orqali nozik voqeliklarni ochib beradi. “Taʼqib qil va harakat qil” (Shadow And 

Act), esselar toʻplamida esa parallel strukturaga duch kelamiz va bu ham stilistik jihatdan 

juftlashib kelgan soʻzlarning kognitiv semantik maʼnoviy izchilikka taʼsirini oshiradi.  

Adibning oʻziga xos asari boʻlmish“19-iyun”(Juneteeth) romani sarlavhasi ustida tahlilni 

olib boradigan boʻlsak, juda qiziq va yangicha talqinga koʻzimiz tushadi. Adib sarlavhada leksik 

deviatsiya natijasida yuzaga kelgan okazianalizm-yangi soʻz yaratish vositasi yordamida 

oʻquvchi eʼtiborini jalb etishga urinadi. Eng qiziq yeri, iyun oyi va 19 yosh oʻrtasida qanday 

bogʻliqlik bor ekan degan oʻy-fikr va savol orqali oʻquvchi butun boshli sarlavha yordamida 

badiiy matn maʼnosini ochishga, tushunishga urinib, ilgari surish vositalaridan beixtiyor 

foydalanadi, yaʼni oʻzining dunyo qarashi doirasida fikrlab talqin qilib koʻradi yaʼni soʻz 

shakldan signal ichki fon yoki kognitiv maydonga oʻtadi, lekin asl haqiqat, tub maʼno, ayni  

kognitiv mohiyat asarning ichida yotadi va buni toʻliq yakunda xulosa shaklda erishish mumkin 

boʻladi. 

Amerika yozuvchisi Uilyam Stayron romani “Zulmatga ket”( Lie Down in Darkness)da 

oʻz joniga qasd qilgan yosh ayol taqdiri, otasining tilidan bayon qilinadi. Sarlavhada noanʼanaviy 

boʻlmish zulmat konseptiga joʻnatish, toʻsatdan kutilmagan burilish yuzaga kelgani va 

oʻquvchidan sinchkovlikni oshirishni talab etadi va zulmatga ket soʻzlari yordamida qanday 

kognitiv semantik maʼno borligini ochib berishga urinadi. Undan keyingi yirik romani “Sofining 

tanlovi” (Sophieʼs Choice) ham shov-shuvlarga sabab boʻldi. Sarlavhada allyuziya stilistik 

vositadan foydalanilib, Sofi ismli qahramonlar juda koʻp badiiy asarlardan koʻchib yurganini 

koʻrishimiz mumkin. Ayniqsa, asarda yahudiylar turlicha munosabat bildirdilar. Asarda 

natsizm azoblarini Osvensim konslagerida boshidan oʻtkazgan polshalik Sofi va yahudiy yigit 

Natanning sevgi fojiasi tasvirlanadi. 

Irland yozuvchisi Jeyms Joys “Uliss” (Ulysses) nomli asarida badiiy adabiyotdagi ong 

oqimi degan tushuncha yozuvchining hikoya qilish uslubida koʻrinadi. Roman katta hajmga ega 

boʻlib, qahramonlar oʻz ongi oqimiga oʻzligini topshiradi: oʻtmishi, buguni, ertasi, hayoti, 

odamlar, umuman hamma narsa haqidagi haqidagi oʻy va fikrlari birin-sirin tasvir etilaveradi. 

Bu yerda ketma-ketlik, izchillik yoʻq, lekin ilgari surishning sintaktik, semantik, grammatik va 

leksik deviatsiya turlari juda oʻrinli qoʻllanilgan. Asar voqealari (aslida, soʻzlab berish mumkin 

boʻlgan tuzukroq voqeaning oʻzi yoʻq) ana shu oqimdan bino boʻladi, ularda xronologik tartib, 

koʻnikilgan mantiq intizomi buzilgan yoki boshqacha qib semantik deviatsiyaga uchragan 

deyish mumkin. Chunonchi, qahramonlardan birining xayoli asarni bir sahifasini egallagan 

boʻlib, nuqta, vergulsiz davom etadi va bu holat. Yozuvchi bu oʻrinda ong oqimining naturalistik 

tasvirini beradi. Yaʼni qahramon xayollari modelini soʻz bilan chizadi. Qisqasi, mazkur 

modernistik romanning mazmun-mohiyati qahramonlar ruhiy kechinmalari, oʻy va xayollari 

tasviri orqali ochiladi. 

Amerikalik yozuvchi Richard Bax “Jonatan Livingston nomli chayka” (Jonathan 

Livingston Seagull) romanida qahramonlar qushlar obrazlarida tasvirlanadi. Sarlavhaning 

oʻziga xos xususiyati oʻxshatish, jonlantirish, tasviriy ifoda, ramz kabi bir nechta stilistik 

vositalarning bir yerda jam boʻlganidir. Adibning asarlarida parvoz konsepti falsafiy ramz 

Maʼnosida kelib, bu bilan u insonlarni oʻzlarini erkin tutishga, oʻz qiyofasini ehtiyot qilishga, 

dunyoning shafqatsizligi va adolatsizligiga qarshi turishga undaydi. 

Tomas Xambertonning “Soatsoz”(The watchmaker) va “Attashe” sarlavhali asarlari esse 

yoʻlida yozilib, jamiyatdagi muammolar satira orqali tanqid ostiga olinadi. Sarlavhaning nozik 

jihati, qisqalik evaziga keng mazmun qamrab olinib, uni ochish zaruriyatini oʻquvchiga yuklab, 

undan bu kasb nomlari millatga xos komponentlarni yangi soʻzlar ortida qanday kognitiv Maʼno 

va xususiyati yotganini topishga undaydi. Chunonchi, adib Sem obrazi orqali ayrimlarga xos 

boʻlgan manmanlik, tovlamachilik, firibgarlik, oddiy odamlarga nisbatan bepisandlik kabi 

illatlarni badiiy obrazlar orqali ochib tashlaydi. 

Navbatdagi misolda, Robertson Devisning “Deptfor trilogiyasi”( The Deptford Trilogy) 

XX asr Kanada adabiyotining eng mukammal asari, deb eʼtirof etilgan va toponomik joy nomlari 

bir asardan boshqa asarlarda ham koʻchib yurganini koʻrish mumkin. TIFF (Timoti Irvin 

Frederik) ning “Urushlar” romani sarlavhasida esa mubolagʻa stilistik vositasi yordamicha 

semantik boʻyoqdorlik oshirilib, oʻsha davrga xos boʻlgan koʻplab urush orti voqea hodisalari 

birgina “-lar” qoʻshimchasini sanalmaydigan otga qoʻshish evaziga leksik deviatsiya orqali 

erishilgan.  

Xulosa. Xulosa sifatida, badiiy asarlarning deyarli barchasida, sarlavhaning keng 

qamrovli ilgari surish vositalaridan foydalanish evaziga implisit maʼnosi oldinga surilib, 

kognitiv jarayonida namoyon boʻladi. Soʻngi quyidagi misol ham, yaʼni fentezi yoʻnalishining XXI 

asrdagi eng taniqli vakili Jorj R.R.Martining asarida ham, u hayolida yaratgan oʻrta asrlar 

haqidagi “Taxtlar oʻyini” kvazirealistik tarixiy romani orqali aks etgan. Asarning sarlavhasiga 

eʼtibor beradigan boʻlsak, snikdoxa orqali qismdan butun sari ilgari surilayotgan semantik 

xususiyatlarni kognitiv talqin etish mumkin. Taxt atrofida aylanayotgan vorislar munosabati va 

raqobati, qaysidir maʼnoda sodir boʻlayotgan jarayonga oʻxshatish vositasi ham qoʻshilganini 

koʻrsatadi. Bunday voqelikni gavdalanishi sarlavhaning asarning asosiy mazmunini ochib 

berishga ishora qila olish imkoniyati borligini koʻrsatadi. 

